
 
 

VENDIM  

  

Data e miratimit: 22 gusht 2012 

 

Lënda nr. 19/10 

 

Çedomilla RADOVIQ dhe Alleksandar RADOVIQ 

 

kundër  

  

UNMIK-ut   

  

Paneli këshillëdhënës për të drejta të njeriut, në seancën e mbajtur më 22 gusht 2012, 

në praninë e anëtarëve vijues:  

 

z. Marek NOWICKI, kryesues 

z. Paul LEMMENS  

znj. Christine CHINKIN 

 

Të ndihmuar nga: 

z. Andrey ANTONOV, zyrtar ekzekutiv 

 

Pas konsiderimit të ankesës së lartpërmendur, të parashtruar në pajtim me nenin 1.2 të 

Rregullores së UNMIK-ut nr. 2006/12 për themelimin e Panelit këshillëdhënës për të drejta 

të njeriut, të datës 23 mars 2006, 

 

Pas shqyrtimit, vendosë si në vijim:    

 

 

I. PROCEDURA PARA PANELIT    
 

 

1. Ankesa është parashtruar më 12 mars 2010 dhe është regjistruar më 18 mars 2010. 

 

2. Më 7 mars 2011, Paneli kërkoi nga Agjencia Kosovare e Pronave (AKP) informata 

lidhur me ankesën. AKP-ja u përgjigj më 18 mars 2011.     

 

3. Më 27 prill 2011, Paneli ia dërgoi përgjigjen e AKP-së ankuesve, duke i ftuar ata që të 

japin informata dhe komente shtesë, nëse dëshironin të bënin një gjë të tillë. Përgjigja e 

ankuesve është pranuar më 7 qershor 2011.   

II. FAKTET  

 

4. Ankuesit janë ish-banorë të Kosovës që tani për tani jetojnë në Serbi. Për shkak të 

gjendjes së sigurisë, ata kanë shkuar nga Kosova më 11 qershor 1999, duke lënë prapa 

banesën e mobiluar në Gjakovë.       

 

5. Ankuesit thonë se pas largimit të tyre, banesa e tyre është uzurpuar nga personi i tretë, i 

cili thoshte se e ka marrë nga Ushtria Çlirimtare e Kosovës dhe nga kryetari i komunës 

së Gjakovës. Ankuesit deklarojnë se banuesi kishte premtuar se do ta blinte banesën, 

por një gjë të tillë nuk e kishte bërë.   

 

6. Në një datë të paspecifikuar, z. Radoviq parashtroi kërkesë tek Drejtoria Pronësore-

Banesore (DPB) lidhur me banesën. Më 27 qershor 2003, Komisioni për Kërkesa 

Pronësore Banesore (KKPB) i DPB-së nxori vendim në dobi të tij.    

 

7. Më 12 janar 2007, banesa është marrë nën administrimin e AKP-së, në cilësinë e 

pasardhëses së DPB-së, dhe është përfshirë në skemën vullnetare të DPB-së.    

 

8. Ankuesit deklarojnë se që nga ajo kohë ata kanë marrë vetëm disa pagesa të qirave nga 

AKP-ja.    

 

9. Në bazë të informatave të pranuara nga AKP-ja, me banuesin janë arritur tri 

marrëveshje për qiradhënie, përkatësisht në shtator 2007, shtator 2008 dhe dhjetor  

2010. Për sa i përket kontratës së shtatorit 2007, AKP-ja ka pranuar dhe ia ka bartur 

ankuesit qiranë e tetorit 2007 dhe depozitën e mbajtur përkitazi me qiratë e papaguara. 

Lidhur me kontratën e shtatorit 2008, AKP-ja gjithashtu ka marrë qiranë dhe ia ka 

bartur ankuesit qiranë e tetorit dhe depozitën për pagesat e papaguara të qirasë. Lidhur 

me kontratën e shtatorit 2010 (ende në fuqi në kohën e përgjigjes së AKP-së), AKP-ja 

ka pranuar dhe ia ka bartur ankuesve qiratë për dhjetor 2010, janar 2011 dhe shkurt 

2011. Po kështu, nëse dëshirojnë  ankuesit mund të kërkojnë në çdo kohë përfundimin e 

administrimit dhe marrjen në riposedim të pronës.  

 

 

III.  ANKESA  

 

10. Ankuesit ankohen për faktin se si rezultat i mospranimit të të gjitha pagesave të qirasë 

për banesën nën administrim të AKP-së, është shkelur e drejta e tyre në pronë e 

garantuar me nenin 1 të Protokollit nr. 1 të Konventës Evropiane për të Drejta të Njeriut 

(KEDNj).   

 

 

IV. LIGJI  

 

11. Para shqyrtimit të lëndës për bazueshmërinë e saj, Paneli fillimisht duhet të vendosë 

nëse duhet të pranohet lënda apo jo, duke marrë parasysh kriteret e pranueshmërisë, të 

parapara në nenin 1, 2 dhe 3 të Rregullores së UNMIK-ut nr. 2006/12.  

12. Ankuesit ankohen për shkeljen e së drejtës së tyre në pronë si rezultat i mospagesës së 

të gjitha qirave për banesën e tyre nën skemën e qiradhënies së AKP-së.    

 

13. Në këtë aspekt, Paneli thekson se AKP-ja, me rastin e marrjes së pronës nën 

administrimin e saj, nuk garanton se do të realizohet çfarëdo e hyre nga prona, e as që 

garanton se do të gjendet qiramarrës që do të paguan qiranë për atë pronë. Pagesa mund 

t’i dërgohet pronarit vetëm nëse qiramarrësi ia paguan qiranë AKP-së (shih Paneli 

Këshillëdhënës për të Drejta të Njeriut (PKDNj), Trajkoviq, nr. 35/08, vendim i datës 

17 prill 2009, § 20; PKDNj, Sokoli, nr. 14/08, vendim i datës 17 mars 2011, § 26). 

 

14. Paneli gjithashtu konstaton se ankesa dhe informatat pasuese të pranuara nuk kanë 

dëshmi për të konkludimin se e drejta e ankuesve në mbrojtje të pronës është shkelur 

për shkak të dështimit të AKP-së që t’ia paguajë të gjitha qiratë ankuesve.      

 

15. Rrjedhimisht, Paneli është i mendimit se ankesa duhet të refuzohet si e pabazë sipas 

nenit 3.3 të Rregullores së UNMIK-ut nr. 2006/12.  

 

PËR KËTO ARSYE, 

 

Paneli, njëzëri, 

 

SHPALL ANKESËN TË PAPRANUESHME. 

 

 

 

 

 

 

 

 

Andrey ANTONOV      Marek NOWICKI 

Zyrtar ekzekutiv                   Kryesues    


